Монгол Улсын Их Хурлын 2011 оны намрын ээлжит чуулганы Төрийн байгуулалтын байнгын хорооны 10 дугаар сарын 05-ны өдөр /Лхагва гариг/-ийн хуралдаан 15.00 цагт Төрийн ордны “А” танхимд эхлэв.

 


Байнгын хорооны дарга, Улсын Их Хурлын гишүүн Ж.Сүхбаатар ирц, хэлэлцэх асуудлын дарааллыг танилцуулж, хуралдааныг даргалав.

 

 
Хуралдаанд ирвэл зохих 21  гишүүнээс 16  гишүүн ирж, 71,4  хувийн ирцтэй байв. Үүнд:

 


Чөлөөтэй: Н.Алтанхуяг, Э.Бат-Үүл

Өвчтэй:      Д.Дондог, Д.Загджав

Тасалсан:    Д.Энхбат
Монгол Улсын Их Хурлын сонгуулийн тухай хуулийн /Шинэчилсэн найруулга/ төсөл, Монгол Улсын Их Хурлын сонгуулийн тухай хуулийг хүчингүй болсонд тооцох тухай хуулийн төсөл /Улсын Их Хурлын гишүүн Д.Лүндээжанцан, Л.Болд нарын өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Сонгуулийн ерөнхий хорооны дарга Н.Лувсанжав, Нарийн бичгийн дарга Ч.Содномцэрэн, Улсын бүртгэлийн ерөнхий газрын дарга Л.Мөнхбаатар,  мөн газрын Тамгын газрын дарга Б.Баатарсайхан,  Мэдээлэл технологийн газрын дарга Б.Чинбат, Улсын Их Хурлын Эрх зүй, хууль тогтоомжийн хэлтсийн зөвлөх Ш.Хишигсүрэн, Төрийн байгуулалтын байнгын хорооны зөвлөх О.Тунгалаг, референт Д.Чагнаадорж нар байлцав.
Хуулийн төслийг эцсийн хэлэлцүүлэгт бэлтгэсэн талаарх ажлын хэсгийн санал, дүгнэлтийг Улсын Их Хурлын гишүүн Н.Энхболд танилцуулав.
Монгол Улсын Их Хурлын Сонгуулийн тухай хуулийн төслийн эцсийн хэлэлцүүлэгт санал хураалгах ажлын хэсгийн саналын томъёоллоор санал хураалт явуулав.
Нэг. Хууль тогтоомжийн уялдаа холбоог хангахтай холбогдсон санал:

Ж.Сүхбаатар: 1.Төслийн 6 дугаар зүйлийн 6.1 дэх хэсгийн “эрх тэгш байдлын үндсэн дээр” гэснийг хасах гэсэн саналыг дэмжиж байгаа гишүүд гараа өргөнө үү.

Зөвшөөрсөн
10


Татгалзсан
1


Бүгд 

11


Гишүүдийн олонхийн саналаар дэмжигдлээ.


2.Төслийн 9 дүгээр зүйлийн 9.5 дахь хэсгийн “ажиглалт,” гэснийг хасах гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ.


З.Төслийн 9 дүгээр зүйлийн 9.5 дахь хэсгийн “төрийн бус байгууллага нь” гэсний дараа “Сонгуулийн ерөнхий хорооноос тогтоосон журмын дагуу” гэж нэмэх гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ.


4.Төслийн 13 дугаар зүйлийн 13.1 дэх хэсгийг дор дурдсанаар өөрчлөн найруулах:


“13.1.Сонгогчдын санал авч тоолох зорилгоор сум, дүүргийн иргэдийн төлөөлөгчдийн Хурлын тэргүүлэгчид гэсэн хэсгийг ээлжит сонгуулийн жилийн 2 дугаар сарын 15-ны өдрөөс өмнө байгуулж, хэсгийн нутаг дэвсгэр, төвийг зарлана” гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ.


5.Төслийн 26 дугаар зүйлийн 26.1.4 дэх заалтын “цаашид “төлөөлөх байгууллага” гэх” гэснийг  “цаашид “намыг төлөөлөх байгууллага” гэх” гэж өөрчлөх гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ.


6.Төслийн 29 дүгээр зүйлийн 29.4 дэх хэсгийн “26.2” гэсний дараа “26.6” гэж нэмэх гэсэн саналыг дэмжиж байгаа гишүүд гараа өргөнө үү.


Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ.


7.Төслийн 29 дүгээр зүйлийн 29.5.5 дахь заалтын “эсхүл төлөөллийн төв байгууллага” гэсний дараа”, түүнчлэн эвслийг төлөөлөх байгууллага” гэж нэмэх гэсэн саналыг дэмжиж байгаа гишүүд гараа өргөнө үү.


Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ.


8.Төслийн “Сонгуулийг хүчингүйд тооцох, дахин сонгууль явуулах шийдвэр гаргах” гэсэн 56 дугаар зүйлийг хасах гэсэн саналыг дэмжиж байгаа гишүүд гараа өргөнө үү.


Зөвшөөрсөн
13


Татгалзсан
0


Бүгд 

13


Гишүүдийн олонхийн саналаар дэмжигдлээ.


Хоёр. Гишүүдийн гуравны хоёроос доошгүй нь дахин санал хураалгах шаардлагатай гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ.


1.Төслийн 6 дугаар зүйлийн дор дурдсан агуулгатай 6.7 дахь хэсэг нэмэх гэсэн саналыг дэмжиж байгаа гишүүд гараа өргөнө үү.


Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ.


6.7.Гадаад улсад байгаа сонгуулийн эрх бүхий иргэнийг сонгуульд оролцуулахдаа дараах зарчмыг баримтална:


6.7.1.гадаад улсад байгаа сонгуулийн эрх бүхий иргэн олон мандаттай тойрогт саналаа өгөх, 


6.7.2.гадаад улсад байгаа, улсын бүртгэлд бүртгэгдсэн сонгуулийн эрх бүхий иргэн сонгуульд оролцохоо өөрөө мэдэгдэж бүртгүүлэх.


6.7.3.гадаад улсад байгаа сонгуулийн эрх бүхий иргэний саналыг санал авах өдрөөс 15-аас доошгүй хоногийн өмнө урьдчилан авч, битүүмжлэн Сонгуулийн ерөнхий хороонд хүргүүлэх.” гэсэн саналыг дэмжиж байгаа гишүүд гараа өргөнө үү.


Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ.


2.Төслийн 9 дүгээр зүйлийн гарчгийн болон 9.1. дэх хэсгийн “тусгай” гэснийг хасах гэсэн саналыг дэмжиж байгаа гишүүд гараа өргөнө үү.


Зөвшөөрсөн
10


Татгалзсан
2


Бүгд 

12


Гишүүдийн олонхийн саналаар дэмжигдлээ.


3.Төслийн 23 дугаар зүйлийн 23.2, 23.3 дахь хэсгийн “сонгуулийн сурталчилгаа эхэлсэн” гэснийг “санал авах өдрөөс 30 хоногийн өмнө” гэж өөрчлөх гэсэн саналыг дэмжиж байгаа гишүүд гараа өргөнө үү.


Зөвшөөрсөн
10


Татгалзсан
1


Бүгд 

11


Гишүүдийн олонхийн саналаар дэмжигдлээ.


4.Төслийн “Сонгуулийн ерөнхий хороо бүх нам, эвсэл, бие даан нэр дэвшигчийн сонгуулийн мөрийн хөтөлбөр, нам, эвслийн танилцуулга, нэр дэвшигчийн намтар, танилцуулгыг агуулсан товхимлыг санал авах өдрөөс 18 хоногийн өмнө хэвлүүлэн улс даяар төлбөргүй тараана” гэсэн 39.4 дэх хэсгийг хасах гэсэн саналыг дэмжиж байгаа гишүүд гараа өргөнө үү.


Зөвшөөрсөн
10


Татгалзсан
1


Бүгд 

11


Гишүүдийн олонхийн саналаар дэмжигдлээ.


5.Төслийн 33 дугаар зүйлийн 33.4 дэх хэсгийг дор дурдсанаар өөрчлөн найруулах:


“33.4.Нам, эвсэл нь өөрийн нэр дэвшигчээ татан гаргасан, нөхөн нэр дэвшүүлсэн шийдвэрээ санал авах өдрөөс 20 хоногийн өмнө сонгуулийн ерөнхий хороо болон тойргийн хороонд ирүүлээгүй бол татгалзсан болон татан гаргасан нэр дэвшигчийн оронд өөр хүний нэрийг дэвшүүлэх эрхгүй.” гэсэн саналыг дэмжиж байгаа гишүүд гараа өргөнө үү.


Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


6.Төслийн “Энэ хуулийн 39.4-т заасан товхимол нь нам, эвсэл, нэр дэвшигчдийн эрх тэгш байдлыг хангах зарчмыг баримтлах бөгөөд сонгуулийн мөрийн хөтөлбөр, нам, эвслийн танилцуулга, нэр дэвшигчийн намтар, танилцуулгын хэвлэлийн хуудасны хэмжээг Сонгуулийн ерөнхий хороо тогтоож, товхимол хэвлэх, тараахтай холбогдох журмыг батална.” Гэсэн 39.5 дахь хэсгийг хасах гэсэн саналыг дэмжиж байгаа гишүүд гараа өргөнө үү.


Зөвшөөрсөн
11


Татгалзсан
0


Бүгд 

11


Гишүүдийн олонхийн саналаар дэмжигдлээ.


7.Төслийн 39 дүгээр зүйлийн 39.20 дахь хэсгийн “Сонгуулийн ерөнхий хороо” гэсний дараа “болон тойргийн хороо” гэж нэмэх саналыг дэмжиж байгаа гишүүд гараа өргөнө үү.


Зөвшөөрсөн
10


Татгалзсан
1


Бүгд 

11


Гишүүдийн олонхийн саналаар дэмжигдлээ.


8.Төслийн 46 дугаар зүйлийн 46.2 дахь хэсгийн “/бар код/-“ гэснийг хасах гэсэн саналыг дэмжиж байгаа гишүүд гараа өргөнө үү.


Зөвшөөрсөн
11

Татгалзсан
1

Бүгд 

12

Гишүүдийн олонхийн саналаар дэмжигдлээ.


9.Төслийн 46 дугаар зүйлийн 46.15 дахь хэсгийг дор дурдсанаар өөрчлөн найруулах:


“46.15.Энэ хуульд заасан загвар, шаардлагыг хангаагүй саналын хуудсаар санал авах, өгөхийг хориглоно.” гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ.


10.Төслийн 51 дүгээр зүйлийн 51.1.2 дахь заалтыг дор дурдсанаар өөрчлөн найруулах:


“51.1.2.баталсан загвар, шаардлагыг хангаагүй саналын хуудсаар санал өгсөн” гэж өөрчлөх.” гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ.


11.Төслийн 49 дүгээр зүйлийн 49.2 дахь хэсгийг дор дурдсанаар өөрчлөн найруулах:


“49.2.Сонгогч бүр саналын хуудас авч, санал бэлтгэх бүхээгт саналаа нууцаар гаргана.” гэсэн саналыг дэмжиж байгаа гишүүд гараа өргөнө үү.


Зөвшөөрсөн
11


Татгалзсан
1


Бүгд 

12


Гишүүдийн олонхийн саналаар дэмжигдлээ.


12.Төслийн 50 дугаар зүйлийн 50.11 дэх хэсгийн “бусад тохиолдолд задлахыг хориглоно” гэснийг “бусад тохиолдолд задлах, устгахыг хориглоно” гэж өөрчлөх гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
0


Бүгд 

12


Гишүүдийн олонхийн саналаар дэмжигдлээ.


13.Төслийн 20 дугаар зүйлийн 20.4 дэх хэсгийн “баг, хороогоор” гэсний дараа “болон энэ хуулийн 13.1-д заасны дагуу байгуулсан хэсэг нэг бүрээр” гэж нэмэх гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
1


Бүгд 

13


Гишүүдийн олонхийн саналаар дэмжигдлээ.


14. Улсын Их Хурлын гишүүн С.Баярцогтын гаргасан, Төслийн 38.1.1-д заасан сонгуулийн мөрийн хөтөлбөрт, мөнгөн дүнгээр илэрхийлсэн амлалт гэсний дараа “хувь хишиг” амлахыг хориглоно гэсэн утгаар найруулах нь зүйтэй гэсэн саналыг дэмжиж байгаа гишүүд гараа өргөнө үү.


Зөвшөөрсөн
12


Татгалзсан
1


Бүгд 

13


Гишүүдийн олонхийн саналаар дэмжигдлээ.

 Улсын Их Хурлын ажлын хэсгийн оруулсан зарчмын зөрүүтэй санал болон гишүүдээс гаргасан саналаар санал хураалт явуулж дуусав.

Хуралдаан 15 цаг 55 минутад өндөрлөв.

Тэмдэглэлтэй танилцсан:

ТӨРИЙН БАЙГУУЛАЛТЫН
БАЙНГЫН ХОРООНЫ ДАРГА 




Ж.СҮХБААТАР
Тэмдэглэл хөтөлсөн:

ХУРАЛДААНЫ ТЭМДЭГЛЭЛ
ХӨТЛӨГЧ:







Д.ЦЭНДСҮРЭН
УЛСЫН ИХ ХУРЛЫН ТӨРИЙН БАЙГУУЛАЛТЫН БАЙНГЫН
ХОРООНЫ 2011 ОНЫ 10 ДУГААР САРЫН 5-НЫ ӨДРИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ

Ж.Сүхбаатар: Төрийн байгуулалтын байнгын хорооны  2011 оны 10 дугаар сарын 5-ны өдрийн хуралдааныг нээе. 


Улсын Их Хурлын эрхэм гишүүдийн энэ өдрийн амар амгаланг айлтгая. Манай Байнгын хорооны намрын ээлжит чуулганы анхны хурал. Хэлэлцэх асуудал та бүхэнд тараагдсан байгаа. Монгол Улсын Их Хурлын Сонгуулийн тухай хуулийн шинэчилсэн найруулгын төсөл, Улсын Их Хурлын Сонгуулийн тухай хуулийг хүчингүй болсонд тооцох тухай хуулийн төсөл, Улсын Их Хурлын гишүүн Д.Лүндээжанцан, Л.Болд  нарын өргөн мэдүүлсэн эцсийн хэлэлцүүлэг.


Монгол Улсын Их Хурлын Сонгуулийн тухай хуулийн  төслийн эцсийн хэлэлцүүлгийг Байнгын хорооны хэд хэдэн удаагийн хурлаар хэлэлцэнэ гэж та бүхэнд урьд нь хэлж байсан. Тийм ч учраас хэд хэдэн удаа бид цуврал энэ хурлыг хийж яваа. Одоо өнөөдөр ч гэсэн Монгол Улсын Их Хурлын Сонгуулийн тухай хуулийн эцсийн хэлэлцүүлэгт санал хураалгах ажлын хэсэг саналын томъёолол бэлтгэж ирүүлсэн байгаа.


Хэлэлцэх асуудалтай холбогдуулан саналтай гишүүн байна уу? 

Хэлэлцэх асуудлаа баталъя. Хэлэлцэх асуудлаа дэмжиж байна. Хэлэлцэж байгаа асуудалтай холбогдуулан манай Байнгын хорооны хуралд  Сонгуулийн ерөнхий хорооны дарга Н.Лувсанжав, Нарийн бичгийн дарга Ч.Содномцэрэн, Улсын бүртгэлийн ерөнхий газрын дарга Л.Мөнхбаатар холбогдох бусад ажилтнуудтайгаа оролцож байна. 

Ажлын хэсгийн ахлагч Энхболд танилцуулга хийнэ.

Н.Энхболд: Гишүүдийн энэ өдрийн амар амгаланг айлтгая. Би энэ танилцуулга хийхийн өмнө Сонгуулийн хуулийн төслийн хэлэлцүүлгийн явцын талаар мэдээлэл хийе. Төрийн байгуулалтын байнгын хороо  4 сарын 27, 5 сарын 4, 25, 31, 6 сарын 8, 15-ны өдрүүдэд нийтдээ  6 сарын 8, 15-ны өдрүүдэд нийтдээ 6 удаа хуралдаж, Сонгуулийн хуулийн шинэчилсэн найруулгын төслүүдийг анхны хэлэлцүүлэгт бэлтгэсэн. Ингээд 2011 оны 6 сарын 15-ны өдөр чуулганы нэгдсэн хуралдаанаар анхны  хэлэлцүүлгийг хийлгэсэн байгаа. Анхны хэлэлцүүлгээр нийтдээ зарчмын зөрүүтэй 121 саналаар санал хураалгасан. Найруулгын засвартай 20 санал, Байнгын хорооны хурлаар дэмжигдээгүй 4, ингээд нийт  145 санал, дотор задлаад үзвэл бараг  200-аад санал болж байгаа ийм саналаар анхны хэлэлцүүлэг чуулганы нэгдсэн хуралдаанаар хийгээд явж байгаа. 
Урьд нь томоохон хуулиудыг хэлэлцэж байсан талаар бид нар судлаад үзэхэд, үүний түрүүн Сонгуулийн хууль, Ашигт малтмалын хууль гээд нэлээн том зөвшилцөх, ярилцах, Байнгын хороо, ажлын хэсгүүдээр  ярилцах шаардлагатай ийм хурлуудыг бид нар өнөөдөр Сонгуулийн хууль хэлэлцэж байгаа шиг удаа дараа анхны хэлэлцүүлгүүдээ үргэлжлүүлж, бас эцсийн хэлэлцүүлэг дээрээ  ч гэсэн асуудлаа шийдэгдэхээр цувуулаад хэлэлцэж явсан ийм зүйлүүд байна.  Тэгэхээр бид нар ч гэсэн энэ удаа  улс төрийн тогтолцоо, тохиролцооны шугамаар тогтолцоотой холбоотой асуудлаа шийдэж дуусталх хугацаанд эцсийн хэлэлцүүлгүүдээ таслаад, таслаад үргэлжлүүлээд явж байгаа гэдгийг гишүүддээ хэлье.

Ингээд 6 сарын 15-наас хойш ажлын хэсэг  Тамгын газрын ажилтнуудтай хамтраад 15-нд хийсэн анхны хэлэлцүүлгийг үг, үсгийн хувьд цэгцлэх, зарим хуулиар зөвшөөрөгдсөн найруулгын засваруудыг хийх, дараагийн хэлэлцүүлэгт бэлтгэх ажлуудыг хангаж ирсэн. Энэ хугацаанд мөн Сонгуулийн ерөнхий хорооноос анхны хэлэлцүүлгийн дараа санал хураалгасан зарим асуудлууд хуулийн зүйл, заалтуудаар бас байр сууриа илэрхийлсэн, санал илэрхийлсэн ийм материал ирүүлсэн. Үүнийг бид нар өнөөдөр  ажлын хэсгийн хурлаар хэлэлцээд, одоо та бүхэнд  тараагаад байж байгаа. Энэ саналуудыг хэлэлцсэн юм. Тэгээд өнөөдөр бид энэ саналуудыг Байнгын хороонд оруулж байгаа юм. Маргааш ажлын хэсэг хуралдана, нөгөөдөр хуралдана. Дараагийн долоо хоногийн дундуур гэхэд тогтолцооноос бусад асуудал жигдрэх болов уу гэж  бодож байна. Хамгийн том хэсэг нь хууль тогтоомжийг зөрчсөн хүмүүст хүлээлгэх хариуцлагын тухай заалтууд бөөнөөрөө явж байгаа. Үүнийг  нэг их цаг авалгүй ярилцаад, шийдээд явчих боломжтой гэж бодож байна.

Ингээд Их Хурлын Сонгуулийн тухай хуулийн төслийн эцсийн хэлэлцүүлэгт санал хураалгах ажлын хэсгийн саналын томъёоллыг та бүхэнд тараасан байгаа. Ингээд хэлэлцүүлж эхлэх байх.

Р.Раш:  Энэ оруулж ирж байгаа саналууд чинь хавар хураагдаагүй билүү? 

Н.Энхболд: Сонгуулийн ерөнхий хорооноос оруулж ирж байгаа саналууд бол зарим нь хавар хураагдсан саналтай холбоотой, зарим нь хураагдаагүй зүйлүүд байсан. Аль алин дээр нь бид нар ярьсан. Тэгээд саналаа оруулж ирж байгаа нь энэ. Дэгээр бол эцсийн хэлэлцүүлгээр урьд нь санал хураагдсан зүйлүүд гуравны хоёроор дэмжигдэж, өөрчлөх, хасах тэр юмнуудыг шийдэх ёстой. Урьд нь санал хураагдаагүй асуудлууд, зүйл, заалтуудаар бол шууд эцсийн хэлэлцүүлгээрээ дэмжээд явчихбал тэгээд чуулганы хуралдаанд оролцох ийм боломжтой. Бид нарын үзсэнээр Сонгуулийн ерөнхий хороо бас яг сонгуулийг зохион байгуулах, санал хураах, бэлтгэлийг хангахтай холбогдсон тэр заалтууд дээр анхаарч үзмээр нэлээн саналууд өгсөн байна. Нэлээд саналууд нь дэмжигдсэн. Тэгэхээр санал болгон дээр тайлбарлаад явах байх. Ерөнхийд нь хэлэхэд, Сонгуулийн ерөнхий хорооны саналыг дэмжээд явчихад манай урьд нь санал хураасан  зүйл, заалтууд илүү их тодорхой, сонгууль явахад дөхөмтэй болохоор ийм заалтууд байна билээ гэж үзсэн. Авахгүй гэсэн саналуудаа бид нар авахгүй гэдгийг энэ дээр танилцуулсан байж байгаа. 

Ж.Сүхбаатар: Их Хурлын Сонгуулийн тухай хуулийг эцсийн бэлтгэх ажлын хэсгээс оруулж байгаа зарчмын зөрүүтэй саналаар санал хураалт явуулна. Гишүүдээс асуулт асуух, тодруулах, хариулт өгөх ажлыг тухай тухайн үед нь хэлээд явъя гэж бодож байна.

Дараа Байнгын хорооны хуралдаанаар Сонгуулийн хуулийн хариуцлагын хэсгүүдийг, зарим зарчмын зөрүүтэй саналуудыг дахин энэ хурлаар тусгайлан хэлэлцэж ярина гэж бодож байгаа. Байнгын хорооны гишүүдээс энэ асуудлууд дээр нэмж, зарчмын зөрүүтэй санал гаргавал, бид санал хураалт явуулах боломжтой байгаа. 

Ингээд ажлын хэсгийн оруулж ирсэн эхний хэсэг санал буюу хууль тогтоомжийн уялдаа холбоог хангахтай холбогдсон санал байгаа. Энэ эхний саналаар санал хураалт явуулъя. 

1.Төслийн 6 дугаар зүйлийн 6.1 дэх хэсгийн “эрх тэгш байдлын үндсэн дээр” гэснийг хасах саналыг дэмжиж байгаа гишүүд гараа өргөнө үү.

Энэ санал дээр асууж тодруулах зүйл байна уу? 

Х.Тэмүүжин: Эрх тэгш байдлыг гэдгийг хасч байгаа нь ямар учиртай юм бэ? уг нь эрх тэгш гэдэг энэ үг орохдоо тойргийн дахин хуваарилалт дээр  хүн амын нягтаршилтай холбоотойгоор нэг Улсын Их Хурлын гишүүний ард сонгогчдын тоо харилцан ойролцоо байх тухай зарчим гэж ойлгож оруулж байсан. Тэгээд үүнийгээ яагаад хасч байгаа юм бэ? 

Н.Энхболд: Энэ түүнтэй яг холбоотой асуудал биш юм билээ. Яг энэ 6.1 дэх заалтаа үзэхээр сонгуульд иргэн хүн яаж оролцох вэ гэдэг талаас нь заасан заалт байна. Жишээ нь 6.1. Сонгуулийн эрх бүхий иргэн, үндэс угсаа, хэл, арьсны өнгө, хүйс, нийгмийн гарал байдал, хөрөнгө чинээ, эрхэлсэн ажил, албан тушаал, шашин шүтлэг, үзэл бодол боловсролоороо ялгаварлагдахгүйгээр эрх тэгш  байдлын үндсэн дээр оролцох эрхтэй гэсэн ийм санал түрүүн бид нар хураагаад баталчихаад явж байгаа юм.

Тэгээд Сонгуулийн ерөнхий хорооноос ирүүлсэн санал дээрээ үүнийг нягтлах хэрэгтэй юм шиг байна. Яагаад  гэвэл эрх тэгш байдлын тухай гэдэг ойлголт бол Үндсэн хуулийн  21.2 дахь хэсгийн  Улсын Их Хурлын гишүүнийг Монгол Улсын Сонгуулийн эрх бүхий иргэд нийтээрээ чөлөөтэй, шууд сонгох эрхийн үндсэн дээр саналаа нууцаар хурааж, 4 жилийн хугацаагаар сонгоно гэсэнтэй  шууд холбогдохгүй байна. Эрх тэгш байдлын үндсэн дээр гэдэг үг орвол дараа нь тайлбар аль нэг газар байх шаардлагатай байна гэж үзсэн юм билээ. Тэгээд бид нар ярьж байгаад энэ үг нь байсан байгаагүй тэртэй тэргүй дээр байгаа энэ үгүүд, өөрөөр хэлбэл ийм ийм талаараа ялгахгүйгээр иргэн хүн сонгуульд оролцох эрхтэй гэдгийг зааж байгаа учраас үүнийг нь хасчихсан байхад нөлөөлөх юм байхгүй байна гэж үзээд ажлын хэсгээс тийм санал оруулж байгаа юм.

Х.Тэмүүжин: Иргэдийн хувьд тэгж ойлгогдоно гэхээр бас ойлгогдоно л доо. Одоо чинь гол маргаан тийм болчихоод байна шүү дээ. Улаанбаатар  хотод байгаа З хүн, орон нутагт байгаа 1 хүнтэй тэнцүү болчихоод байнаа, төлөөллийн утга нь. Энэ чинь өөрөө тэгш байдал хангагдаж байна уу? үгүй юу гэдэг дээр маргаан үүсээд байна гээд. Үндсэн хуулийн энэ заалтад тэгш гэдэг үг байхгүй гэдгээр тавих юм бол шударга гэдэг үг ч байхгүй гээд сонгууль шударга байна гэдэг чинь өөрөө бас маргаантай л болоод хувирчихна шүү дээ. Тэгэхээр тогтолцооныхоо хувьд Үндсэн хууль чинь өөрөө хүмүүсийн хувьд тэгш байдлыг хангах ёстой, шударга байдлыг хангах ёстой гэж шахаж байгаа учраас  уг нь Сонгуулийн хууль дээр иймэрхүү үг нь байж байвал дараа нь тайлбарлахад амар юм болов уу л гэж бодоод байх юм.

Н.Энхболд: Тэртэй тэргүй тойргийн асуудал яригдаж таарах байх л даа. Тэр үедээ энэ үгээ өөр нэг газар оруулдаг юм уу? заавал энд энэ үгийг оруулж байж, эндээ тулгуурлаж явах шаардлага байхгүй л гэж бид нар үзсэн юм. Тэр тусмаа яг иргэн хүн гэдэг талаас нь  юу юугаараа ялгагдахгүй байхав гэдгийг зааж байгаа учраас тойрогтой холбохгүйгээр явах, наадах яриа чинь бас ажлын хэсэг дээр гарсан. Тэгээд ярьж байгаад үүнийг хасчихъя гэж  санал оруулж байгаа юм.

Ж.Сүхбаатар: Энэ саналыг дэмжиж байгаа гишүүд гараа өргөнө үү.

11-10. Энэ санал дэмжигдэж байна.


2.Төслийн 9 дүгээр зүйлийн 9.5 дахь хэсгийн “ажиглалт,” гэснийг хасах.


Р.Раш: 9.5 нь ямар ч юм байлаа. Энэ ажиглалт гэдэг ажиглахгүй гэсэн үг үү? 


Н.Энхболд: 9.5 нь үндсэндээ төрийн бус байгууллагуудтай холбоотой заалт байгаа юм. Ажиглагчийн тухай асуудал бол тэртэй тэргүй хуульд өөр, ажиглагч ийм байдлаар ингэж, ингэж оролцоно гээд заачихсан байж байгаа. Ажиглагч хэн бэ? ямар эрх үүрэгтэйгээр оролцох вэ гэдгийг. Төрийн бус байгууллагуудын хувьд бол  Сонгуулийн ерөнхий хорооноос гарсан санал, ажлын хэсэг дээр ярилцсан зүйл юу вэ гэхээр, тэр санал хурааж байгаа, дүн гаргаж байгаа үед хэтэрхий олон ажиглагч гээд төрийн бус байгууллага болгон тэнд орно гэвэл нэгдүгээрт байр савны бололцоо нөхцөлөөс эхлээд тэгээд нарийн яривал хүн болгон өөр өөрийн  хэд хэдэн төрийн бус байгууллага авчирчихаад, би заавал ажиглана, тэгнэ, ингэнэ гээд хуулиар заасан ажиглагч нараас гадна зохион байгуулалттай холбоотой эмх замбараагүй байдал үүсээд байх болов уу гэж үзээд тэнд дотроос нь бэлтгэх явцад нь хяналт тавих, шинжилгээ дүгнэлт хийх, мониторинг хийх энэ бүх заалтуудыг нь үлдээгээд ганцхан ажиглах гэдэг үгийг хасчихаад явж байгаа.


Ажиглагч гэж тусдаа байж байгаа. Тэр хүмүүс юу хийх вэ гэдэг нь тусдаа байж байгаа.


Ж.Сүхбаатар: Энэ саналыг дэмжиж байгаа гишүүд гараа өргөнө үү. 

12-12. санал дэмжигдлээ. 


З.Тслийн 9 дүгээр зүйлийн 9.5 дахь хэсгийн “төрийн бус байгууллага нь” гэсний дараа “Сонгуулийн ерөнхий хорооноос тогтоосон журмын дагуу” гэж нэмэх  саналыг дэмжиж байгаа гишүүд гараа өргөнө үү. 


12-12. санал дэмжигдлээ. 


4.Төслийн 13 дугаар зүйлийн 13.1 дэх хэсгийг дор дурдсанаар өөрчлөн найруулах:


“13.1.Сонгогчдын санал авч тоолох зорилгоор сум, дүүргийн иргэдийн төлөөлөгчдийн Хурлын тэргүүлэгчид гэсэн хэсгийг ээлжит сонгуулийн жилийн 2 дугаар сарын 15-ны өдрөөс өмнө байгуулж, хэсгийн нутаг дэвсгэр, төвийг зарлана”.


Н.Энхболд: Энэ  тойргийг 6 сарын өмнө байгуулаад, хэсгийн, тойргийг  одоо энэ дээр байж байгаа нутаг дэвсгэр, төвийг  55 хоногийн өмнө гээд түрүүчийн хууль дээр явчихсан байсан юм. Тэгээд нэгэнт 6 сарын өмнө тойргоо байгуулсан юм чинь  цаг алдалгүй хэсгээ эртхэн байгуулж байя гэж үзээд Сонгуулийн ерөнхий хорооноос оруулж ирсэн санал 2 сарын 15-ны өдрөөс өмнө байгуулсан байя гэж орж ирснийг ажлын хэсэг дэмжсэн ийм санал байгаа юм.


Ж.Сүхбаатар: Энэ тэгээд юутай уялдаж байгаа вэ гэхээр, ер нь Улсын бүртгэлийн газар бүртгэл хариуцаж байгаа учраас   нэгэнт хэсэг нь тодорхой болчихвол хэсэг, хэсэг дээр энэ бүртгэлийн газар, сонгогчдоо тодорхой болгож, хийж өгөхтэй уялдаж байгаа юм. 


Ц.Батбаяр: Энд хугацаа заадаг нь ямар учиртай юм бэ? 2 сарын 15. Сонгууль хэзээ ч хийж болно шүү дээ. 


Н.Энхболд: Сонгуулийн хугацаа өөрөө тодорхой л доо. 6 сарын сүүлийн 7 хоногийн Ням гариг гээд заачихсан байж байгаа. Түүнээс 6 сарын өмнө тойргуудаа байгуулчихсан байх ёстой. Тэгээд зохион байгуулах бүтэц, энэ юмнуудаа бас хугацаатай, урьд нь заавал байгуулчихсан байх ёстой. Тийм учраас бас зөндөө техник ажил, бэлтгэл юм ордог юм билээ. Ингээд Сонгуулийн ерөнхий хороо хамгийн тохиромжтой хугацаа бол 4 сарын өмнө байгуулсан байхад дараа нь нөгөө  бүртгэлээ цэгцэлнэ, нягтална гээд иргэний бүртгэлийн байгууллагуудаар хийх ажил зөндөө бий. Тэр тэр юмнуудаа уялдуулах, зохицуулах, тайван аажуу юмаа бэлтгэх үүднээс энэ хугацаа нь, уг нь Их Хурлаар тэртэй тэргүй 55 хоног гээд заачихсан байж байгаа. Одоо энэ хугацаагий нь жаахан нэмж өгөөч гэж байгаа юм. Бид нар тэр нь зөв юм болов уу гэж бодож байгаа юм.

Ц.Батбаяр: Энэ дээр хэтэрхий яагаа ч үгүй ингэхээр янз бүрийн асуудлууд зөндөө гардаг юм. Би чинь  90 оноос хойш бүх сонгуулийн үйл ажиллагаанд оролцсон хүн шүү дээ. Би  нэг ч сонгууль таслаагүй, тэгэхээр хэтэрхий эрт хугацаа тавиад  төр дээр дахиад ажлын дарамт давхардуулах юм болов уу гэж бодоод байгаа юм. Хугацаа нь богино байх тусам хурдан хийгээд хурдан дуусгадаг. 2 сарын 15-нд гэдэг, 6 сарын 30-нд сонгууль болдог. Тэгэхээр дахиад л нэмэгдэл ажил удаад, зовлон их байдаг юм.

Н.Энхболд: 2 сарын өмнө ч байна уу? 4 сарын өмнө ч байна уу? заавал хийх ёстой л ажил. Тэгэхээр эртхэн хийчихсэн нь дээр, бүртгэлээ янзлах барих юмнууд нь хэрэгтэй юм болов уу гэж. Сонгуулийн ерөнхий хороо өөрөө энэ ажлыг зохион байгуулах байгууллагын хувьд тэр юмнуудаа тооцож үзсэн болов уу гэж бодож байгаа. Тийм ч тайлбар хийсэн. 


Ц.Батбаяр: Сонгуулийн ерөнхий хорооноос асууя л даа. Яагаад хугацаагий нь ингэж яагаа ч үгүй тавиад байгаа юм бэ?  Энэ ажлыг дахиад л төрийн байгууллага хийнэ шүү дээ, төрийн албан хаагчид хийнэ шүү дээ. Тэгэхээр дахиад баахан хүн нэмж авах ажил гарна.  


Н.Лувсанжав: Хэсгийн хороог байгуулах гээд байгаа юм биш шүү дээ. Хэсэг байгуулж байгаа юм. 


Ц.Батбаяр: Хэсэг гэж  ойлгож л байна.


Н.Лувсанжав: Хэсэг  бол тойргийн зохион байгуулалт нь 6 сарын өмнө  тодорхой болчихно. Энэ жилийн сонгуулийн хувьд бас онцлог зохицуулалтууд энэ хуулийн төсөлд орж байгаа.  Бүх иргэд, сонгогчдын нэрсийг  энэ шинэчилсэн бүртгэлийн баазад үндэслэж бүртгэлийн байгууллага гаргана. Гаргахдаа  энэ бол зүгээр нэг цаасаар гаргах биш, цахим файлаар гаргана. Мөн энэ сонгуулийн үйл ажиллагааг автоматжуулах асуудал байгаа. Үүнтэй холбоотойгоор эртнээс бэлтгэлийг хангаж, үүний цаана цахим хуудас сонгогчдын нэрийн жагсаалт байрлах ёстой, сонгогчид З сарын  15 гэхэд бүртгэлийн байгууллагын хаяг руу орж, өөрийнхөө нэр хаягийг, харъяаллыг, хэсгийг тодруулах тэр боломжийг эртнээс өгөх гээд байгаа юм. Тэгээд эртнээс энэ зохион байгуулалтыг хийсэн тохиолдолд тэр явцад үүсэх, сонгууль тулсан үед үүсэх аливаа будилаан, залруулах тийм асуудлыг эртнээс хийж байя гэсэн ийм үүднээс энэ заалтыг оруулж байгаа юм.


Ерөөсөө одоо мөрдөж байгаа хуульд ч гэсэн 55-аас доошгүй хоногийн өмнө гэж байгаа. Түүнээс биш яг 55 хоногийн өмнө байгуул гэсэн үг бас биш шүү дээ. Тийм болохоор  энэ хугацааг 2 сарын 15-наас өмнө гэж байгаа. Ээлжит сонгуулийн жил гэдэг ойлгомжтой. Ээлжит сонгууль хэдийд явах нь хуульд тодорхой  тогтоочихсон, сонгуулийн цикль нь  60 хоногоор хуульчилсан байгаа учраас үүнийг эртнээс хэсэг байгуулах асуудлыг шийдэж байх нь зөв юм байгаа гэж бид үзэж байгаа юм.


Ж.Сүхбаатар: Өөр асуулт байхгүй бол энэ саналыг дэмжиж байгаа гишүүд гараа өргөнө үү.

12-12. Дэмжигдэж байна.


5.Төслийн 26 дугаар зүйлийн 26.1.4 дэх заалтын “цаашид “төлөөлөх байгууллага” гэх” гэснийг  “цаашид “намыг төлөөлөх байгууллага” гэх” гэж өөрчлөх.


Ц.Батбаяр: Ганцхан намыг гэдэг чинь ямар утгатай юм бэ? төрийн бус байгууллага юм уу? 


Н.Энхболд: Батбаяр гишүүн ээ. Энэ заалт нь өөрөө намын тухай заалт юм. Би бүтнээр нь уншаад өгье. Тодотгож л өгч байгаа юм. 26.1.4. Цаашид сонгуультай холбогдсон асуудлаар эвсэлд тухайн намыг төлөөлөн шийдвэр гаргах эрхтэйгээр оролцох эрх бүхий төлөөлөгчид /цаашид төлөөлөх байгууллага/ гэж байгаа юм. Урьд нь энэ намын тухай ярьж байгаа юм чинь тэр үгийг нь энд нэмээд өгөөч ээ л гэж байгаа юм.

Ж.Сүхбаатар: Тэгээд давхардах гээд байгаа нь бас эвслийг төлөөлөх байгууллага гэж байгаад байгаа юм. Тэгэхээр түүнээс нь ялгаж, намыг гэж хэлж, эвслийг төлөөлөх байгууллага гэдгийг ялгаж өгч байгаа юм шиг байна.


Н.Энхболд: Энд эвсэлд багтаж байгаа намын тухай ярьж байгаа асуудал.


Ж.Сүхбаатар: Энэ саналыг дэмжиж байгаа гишүүд гараа өргөнө үү.


12-12.Дэмжигдэж байна.


6.Төслийн 29 дүгээр зүйлийн 29.4 дэх хэсгийн “26.2” гэсний дараа “26.6” гэж нэмэх саналыг дэмжиж байгаа гишүүд гараа өргөнө үү. 


12-11. санал дэмжигдлээ. 


7.Төслийн 29 дүгээр зүйлийн 29.5.5 дахь заалтын “эсхүл төлөөллийн төв байгууллага” гэсний дараа”, түүнчлэн эвслийг төлөөлөх байгууллага” гэж нэмэх саналыг дэмжиж байгаа гишүүд гараа өргөнө үү. 


12-10. санал дэмжигдлээ. 


8.Төслийн “Сонгуулийг хүчингүйд тооцох, дахин сонгууль явуулах шийдвэр гаргах” гэсэн 56 дугаар зүйлийг хасах.


Н.Энхболд: Энэ эхний хоёр хууль дотроос Лүндээжанцан гишүүн нарын өргөн барьсан хуульд улс ганц тойрог болно гээд тооцоод явчихсан. Сонгууль будилаантай, ирц нь  50 хүртэл хувь хүрээгүй бусад тохиолдолд сонгуулийг хүчингүй болгоно гэсэн заалт тэр чигээрээ явж ирээд орчихсон байна билээ. Гэтэл одоо бид нар холимог системийн тухай ярьж байгаа учраас ийм асуудал ерөөсөө гарахгүй. Тойрог дээр явж байгаа сонгууль хэрэв будилаантай дахин явуулах бол түүнийг нь зохицуулах заалт нь өөрөө урьд нь 55 дугаар бүлэгт нь бүгдээрээ байж байгаа юм. 


Дахин сонгууль явах асуудлыг Улсын Их Хуралд өргөн мэдүүлнэ гэсэн байгаа юм. Гэтэл  Сонгуулийн ерөнхий хорооноос оруулж ирсэн санал дээр бид нар бас зөв гэж бодсон тэр санал дээр юу гэж байсан бэ гэхээр, нэгэнт бүрэн эрхийнх нь хугацаа дуусч байгаа Их Хурал дараагийн явсан сонгуулийг хүчингүй болгох тухай юм уу? эсхүл дахин сонгууль явуулах тухай шийдвэр гаргах нь сонирхлын зөрчилтэй асуудал болно. Ийм учраас  тэр ч болохгүй зүйл, нөгөө дэх нь тэртэй тэргүй улсын хэмжээгээр нэг тойрог гээд байхгүй болчихсон болохоор түүнтэй холбогдож байгаа энэ зүйл нь тэртэй тэргүй байхгүй байх юм гэсэн ийм утгаар хасагдаж байгаа юм.


Сонгуулийн ерөнхий тэр шийдвэрийг нь гаргаад дахиад тэнд нь нөхөн сонгуулийг явуулчихна. 

Ц.Батбаяр:  Холимог явахгүй бол яах юм бэ?  Одоо өнөөдөр албан ёсоор батлаагүй байгаа шүү дээ, холимогоор явна гэж.


Н.Энхболд: Одоогоор бид нарын ярьж байгаа төсөл маань дандаа бүх юм холимог дээр явж байгаа болохоор энэ хуулиндаа л хийж байгаа юмандаа бид нар хийж байгаа шүү дээ.


Тэгвэл хууль бүтнээрээ шинэчлэгдэж таарна.


Ж.Сүхбаатар: 8 дахь саналаар санал хураалт явуулъя.


13-13


Хоёр. Гишүүдийн гуравны хоёроос доошгүй нь дахин санал хураалгах шаардлагатай гэж үзсэн саналыг дэмжиж байгаа гишүүд гараа өргөнө үү. 

12-11. Гишүүд дэмжиж байна. Гишүүдийн гуравны хоёроос доошгүй нь санал хураалгах шаардлагатай гэж үзлээ. 


1.Төслийн 6 дугаар зүйлийн дор дурдсан агуулгатай 6.7 дахь хэсэг нэмэх:


6.7.Гадаад улсад байгаа сонгуулийн эрх бүхий иргэнийг сонгуульд оролцуулахдаа дараах зарчмыг баримтална:


6.7.1.гадаад улсад байгаа сонгуулийн эрх бүхий иргэн олон мандаттай тойрогт саналаа өгөх, 


6.7.2.гадаад улсад байгаа, улсын бүртгэлд бүртгэгдсэн сонгуулийн эрх бүхий иргэн сонгуульд оролцохоо өөрөө мэдэгдэж бүртгүүлэх.


6.7.3.гадаад улсад байгаа сонгуулийн эрх бүхий иргэний саналыг санал авах өдрөөс 15-аас доошгүй хоногийн өмнө урьдчилан авч, битүүмжлэн Сонгуулийн ерөнхий хороонд хүргүүлэх.”

Ц.Батбаяр:  гадаадад байгаа иргэдийн саналыг  авах асуудал үндсэндээ бүрэн сонгууль авна гэж тохирч байгаа юм уу? шийдэж байгаа юм уу?  өнөөдөр ямархуу нөхцөл байдлыг яаж оруулах гэж өнөөдөр гадаадын иргэдийг авах гээд байгаа юм. Тэгээд нэр дэвшигч нь яах юм бэ? гэх мэт, хууль зүйн талаасаа бэлэн болчихоод өнөөдөр энэ саналыг оруулж байна уу? тодорхой тайлбар өгөөч.

Н.Энхболд: Гадаад улсад сууж байгаа Монгол Улсын иргэдээс саналыг нь авна, сонгуульд оролцуулна гэдэг асуудлыг  Их Хурлын нэгдсэн чуулганаар хуралдаж, шийдээд одоо бид нар анхны хэлэлцүүлгээр баталчихсан явж байгаа. Энэ дээр тодруулж байгаа юм нь юу вэ гэхээр,  энэ хүмүүс бол мэдээж холимог, хосолсон системээр явлаа гэж бодоход, нэг мандаттай тойргуудад санал өгөх бололцоо байхгүй. Улсын хэмжээгээр буюу пропорциональ явж байгаа хэсэгт нь саналаа өгнө, нэгдүгээрт үүнийг нь тодруулж зааж өгч байгаа юм.


Хоёрдугаарт,  өөрөөр хэлбэл, гадаадад байгаа иргэдээс санал авна гэдгийг Улсын Их Хурал шийдчихсэн байж байгаа, тийм учраас үүнийг нь  нэгдүгээрт тодруулж байгаа юм. Хоёрдугаарт, өөрөө мэдэгдэж бүртгүүлэх гэдгийг нь бас тодотгож өгч байгаа юм. Яагаад гэвэл өнгөрсөн жил явсан бүртгэлээр гадаадад байгаа элчин сайдын яамдаар, дипломат төлөөлөгчдийн газруудаар дамжуулаад иргэдийг бүртгэлд нэлээн сайн хамарсан байж байгаа.  Ганцхан элчин сайдын яам тэр гадаад улсын нутаг дэвсгэр дээр санал хураах байр, хэсэг байгуулж ажиллах боломжгүй учраас бололцоотой хүмүүс, эсхүл хүссэн хүмүүс өөрөө элчин сайдын яаман дээр юм уу? дипломат төлөөлөгчийн газар ирж өөрснөө өгөх ёстой шүү гэдгийг нь тодотгож зааж өгч байгаа юм.  Энэ бол зөв санал юм шиг байгаа.


Бусад улсуудын туршлагаас харахад урьдчилаад гадаадад сууж байгаа иргэдийнхээ саналыг дандаа гол төлөв урьдчилж аваад, битүүмжлээд Сонгуулийн ерөнхий хороонд ирүүлээд, Сонгуулийн ерөнхий хороо нь санал гаргах өдөр бусад саналуудтай хамт задалж үзэж, дүнгээ гаргадаг ийм юм байна. Тухайлбал, Сонгуулийн ерөнхий хорооноос бидэнд танилцуулж байснаар Солонгосынхон энд байгаа Монгол иргэдээсээ санал авах ажлаа зохион байгуулах ажлыг манайд ирж, хийсэн ажилтай нь танилцсан юм билээ. Японууд гэхэд энэ битүүмжилсэн саналаа сарын өмнө авчихсан байх ийм шаардлагыг хуулиар тавьдаг, түүний дагуу үйл ажиллагаа явуулдаг юм байна билээ гэх мэтчилэн ийм тайлбаруудтайгаар энэ З санал байж байх нь зүйтэй юм гэсэн  Сонгуулийн ерөнхий хорооны саналыг ажлын хэсэг дэмжсэн юм.


Ж.Сүхбаатар: Энд нэг ийм юм анхаарах хэрэгтэй байна, Хишигсүрэн. Дараахь зарчмыг баримтална гээд энэ дотор  заалтууд явж байна. Тэгэхээр тэр зарчмыг гэдэг үгээ арай өөр маягаар өөрчлөөд, тэгээд олон мандаттай тойрогт өгнө гэж хэлэх хэрэггүй. Гадаадад байгаа хүн чинь олон мандаттай тойрог гэхээр, тойрог чинь сонгуулийн нутаг дэвсгэр шүү дээ. Тэгэхээр тэн д өгнө гэж хэлж ойлгож болохгүй шүү дээ.



Гадаадад улсад байгаа Сонгуулийн эрх бүхий иргэн  нам, эвслийн нэрийн жагсаалтаар нэр дэвшигчийн төлөө ч гэдэг юм уу тэгж найруулах нь оновчтой байх гэж бодож байна. Тэгэхгүй бол тойрогт саналаа өгнө гэхээр чинь хүрч ирээд өгөх юм болчихоод байна. 


Н.Энхболд: Үүнийг томъёолол дээрээ харъя. Тэгж томъёолно гэж бодоод хураачихъя.


Ж.Сүхбаатар: Энэ саналыг дэмжиж байгаа гишүүд гараа өргөнө үү. 


12-11. санал дэмжигдлээ. 


2.Төслийн 9 дүгээр зүйлийн гарчгийн болон 9.1. дэх хэсгийн “тусгай” гэснийг хасах саналыг дэмжиж байгаа гишүүд гараа өргөнө үү. 


11-10. санал дэмжигдлээ. 


3.Төслийн 23 дугаар зүйлийн 23.2, 23.3 дахь хэсгийн “сонгуулийн сурталчилгаа эхэлсэн” гэснийг “санал авах өдрөөс 30 хоногийн өмнө” гэж өөрчлөх.


Н.Энхболд: Энэ ямар заалт вэ гэхээр, сонгогчдын шилжилт хөдөлгөөнийг зогсоохтой холбоотой заалт байгаа юм. Урд талын бид нарын  анхны хэлэлцүүлгээр баталсан заалт нь ямар утгатай болчихоод байна вэ гэхээр, нэр дэвшигч нар очиж  бүртгүүлэхдээ  5 хоногийн хугацаанд бүртгүүлж байгаа, цувж очиж байгаа юм. Зарим нь эхний өдөр, зарим нь 5 дахь өдрөө очиж болно гээд. Гэтэл Сонгуулийн хөдөлгөөн хийх нь  түүнээс шалтгаалаад, түрүүлж очиж бүртгүүлсэн тойрог дээр хүмүүс  очиход тэр хооронд хөдөлгөөн, шилжилт хийх ийм бололцоо гарчих ч юм уу? ийм эрх тэгш, тэнцвэртэй бус байдлыг арилгах үүднээс ерөөсөө нэг хугацаагаар энэ шилжилт хөдөлгөөнөө зогсооё. Тэр нь  санал авах өдрөөс  30 хоногийн өмнө зогссон байна. Үүнээс хойш нөгөө 5 хоног хойно, урд орох нь ялгаагүй болчихож байгаа юм. Тийм учраас бид нар энэ заалтыг нь авъя гэж. Уг нь 22 өдөр билүү гээд ярьж байсан, тэгээд нэгмөсөн болгоё гээд  30 болгоод  санал оруулж байгаа юм.


Ж.Сүхбаатар: Асуух асуулттай гишүүн байна уу?


Энэ саналыг дэмжиж байгаа гишүүд гараа өргөнө үү. 


11-10. санал дэмжигдлээ. 


4.Төслийн “Сонгуулийн ерөнхий хороо бүх нам, эвсэл, бие даан нэр дэвшигчийн сонгуулийн мөрийн хөтөлбөр, нам, эвслийн танилцуулга, нэр дэвшигчийн намтар, танилцуулгыг агуулсан товхимлыг санал авах өдрөөс 18 хоногийн өмнө хэвлүүлэн улс даяар төлбөргүй тараана” гэсэн 39.4 дэх хэсгийг хасах.


Н.Энхболд: Үүнийг чинь ажлын хэсэг дэмжээгүй санал. Хасна гэдгийг нь дэмжсэн. 


З.Энхболд: Чуулганаар дэмжигдсэн саналыг  гуравны хоёроор нэг, нэгээр нь санал хураалгалгүй ингээд бөөндөөд явчихаар санал хураах болчихоод байгаа юм. Энэ  Сонгуулийн ерөнхий хороо бүх нэр дэвшигчийн намтар, мөрийн хөтөлбөрийг хэвлээд, айлд үнэгүй оруулж өгдөг, чуулганаар дэмжигдсэн санал. Тэгээд би ажлын хэсэг дээр эсрэг байсан. Минийхийг чуулган дэмжсэн. Одоо ажлын хэсэг буцаагаад  үүнийгээ хасъя гэж оруулж ирж байгаа юм. Тэгээд гишүүд үүнийг нь битгий дэмжиж өгөөч ээ. Хуучнаараа Их Хурлын чуулганы дэмжсэн хэсгийг дэмжиж өгөөч ээ гэж уриалж байгаа юм.

Сонгуулийн ерөнхий хороо бол буруу ойлгочихоод ирсэн л дээ. Баян-Өлгийн нэр дэвшигчийн материалыг Дорнодод хэвлэж тараана гэж ойлгосон байна. Тэгэхгүй одоо  нэг мандаттай тойргийг хэдээр тогтоно, түүний тоогоор  ном хэвлэгдэнэ гэсэн үг. Баян-Өлгийн нэр дэвшигч,  Баян-Өлгийдөө, Дорнодын нэр дэвшигч, Дорнодын тойрогтоо л тараагдах ийм, тойргийн тоогоор хэвлэгдэх ном байгаа. Юу нь ерөнхий байх вэ гэхээр, улс даяар нэр дэвшиж байгаа, олон мандаттай, нэг тойргийн  намуудын мөрийн хөтөлбөр нэг байна, одоо бусад хэрвээ намын жагсаалтаар орсон бүх хүний намтар гэвэл тэр бүх хүний намтар бол бүх аймагт тараагдана гэсэн үг. Тэгэхээр нэг мандаттай тойргийн тоог тохирсон тоогоор  38 тойрог ч байдаг юм уу?  38 өөр ном хэвлэгдэж, айлуудаар тарна гэсэн ийм л утгатай. 


Тэгэхээр техникийн хүндрэл байж магадгүй, түүнийг шийдэхийн төлөө ажиллая гэж байгаа юм. Нэр дэвшигч  сонгуулийн санал авах өдрөөс сарын өмнөөс  материалаа өгч байгаа. Намууд сонгуульд оролцохын тулд бараг хоёр сарын өмнөөс бүртгүүлэх материалаа бэлтгэж өгч байгаа. Тэгэхээр Сонгуулийн ерөнхий хороонд ирсэн  материалыг  хурдан эмхэтгэж ном болгоод, айлуудаар тараах ийм л ажил үлдэж байгаа юм. Үүний давуу тал юу вэ гэхээр, хүн болгон орж ирж, гоё өнгөтэй, зузаан цаастай сэтгүүл тараахаа болино гэсэн үг. Бүх нэр дэвшигч адилхан боломжтой л болно гэсэн үг.


Н.Энхболд: Байнгын хороон дээр ч тэр, чуулган дээр ч тэр нэлээн яригдаж байж, чуулганаар дэмжигдсэн санал. Сонгуулийн ерөнхий хорооноос саналаа оруулж ирэхдээ  ялангуяа хугацааны хувьд, тэгээд нэрээ татаад нөхөн дэвшүүлэх гэх мэтчилэн дахин техник ажлууд гарах үед үүнийг хэвлээд, буцаагаад тэр тойрогт нь тарааж өгнө гэдэг өөрөө техникийн хувьд их бололцоо муутай, хэцүү ажил юм гэсэн ийм санал оруулж ирсэн. Тийм учраас хасъя.


Ажлын хэсэг дээр ярилцах явцад бас үүний сайн муу талуудыг нь ярьсан. Хэрэв энэ санал дэмжигдээд явбал нөгөө өөр хуулийн бусад заалтаар нэр дэвшигчдийн сурталчилгааны материалууд ийм хэмжээтэй, ийм агуулгатай, ийм ийм байна гэсэн юмнууд нэгдүгээрт бүгдээрээ хасагдах ёстой болно гэж ойлгож байгаа.  Тэнд ажлын хэсгийн зарим гишүүд, тэгвэл ерөөсөө ялгаагүй бүгд адилхан ийм байх нь зүйтэй юм уу? эсхүл бололцооныхоо хэрээр хуульд заасан хэмжээнд, аль болохоор хүнд илүү хүргэх арга хэлбэрээ өөрөө сонгох нь зүйтэй юмуу гэдэг тал дээр нэлээн ярьж байгаад тэгээд сүүлдээ тэгвэл саналаа хураая гээд, ажлын хэсэг үүнийг нь хасчихъя аа, тэгээд хуулийн хэддүгээр заалт билээ, тэнд байж байгаа нэр дэвшигч бол ийм ийм материалууд бэлдэнэ, ийм ийм хэмжээтэй байна, намууд нь ийм материал бэлдэнэ, ийм шаардлага тавигдана гэсэн юмаа одоо хэвлэдгээрээ хэвлээд явъя гэсэн хуучин сонгуулийн хуулийн маягийн  заалт нь хэвээрээ байх нь зүйтэй юм гэж Ажлын хэсгийн гишүүдийн олонхи нь үзсэн ийм л заалт байгаа юм. 


Хэрэв одоо ажлын хэсгийн энэ хасъя гэдэг саналыг дэмжвэл ийм нэгдсэн ном товхимол хэвлэж, тараадаг юм нь байхгүй болоод, сурталчилгааны материалуудын зохицуулалт, бусад батлагдсан байгаа зүйл, заалтуудаараа зохицуулагдаад явуулчих ийм учиртай юм байгаа.  


Ж.Сүхбаатар: Айлд оруулж тараах болно гэхээр Сонгуулийн ерөнхий хороо тараана гэхээр хажуу айлд нь оруулж өгөөгүй, бараг түүнээс болж ялсан, ялагдсан, манай ажлын хэсгийн зарим гишүүн хэлсэн л дээ. Оруулсан, оруулаагүй. Тэгээд сонгуулийн үр дүнд нөлөөлсөн, нөлөөлөөгүй гээд янз бүрийн үр дагавар үүснэ гэж ингэж яриад байгаа юм л даа.


Энэ саналыг дэмжиж байгаа гишүүд гараа өргөнө үү. 


11-10. санал дэмжигдлээ. 


Ч.Сайханбилэг: Саяны санал дээр  хоёр удаа санал хураах ёстой байгаа шүү дээ, эхэлж гуравны хоёр, тэгээд гэдэг билүү? 


Ж.Сүхбаатар: Түүнийгээ би ерөнхий нь хураалгасан, таныг орж ирэхээс өмнө хураалгасан. Тусад нь ийм саналууд явж байгаа. Одоо энэ дандаа гуравны хоёрын саналууд явж байгаа.


Горимын санал гээд би түрүүн хураалгасан. 


5.Төслийн “Энэ хуулийн 39.4-т заасан товхимол нь нам, эвсэл, нэр дэвшигчдийн эрх тэгш байдлыг хангах зарчмыг баримтлах бөгөөд сонгуулийн мөрийн хөтөлбөр, нам, эвслийн танилцуулга, нэр дэвшигчийн намтар, танилцуулгын хэвлэлийн хуудасны хэмжээг Сонгуулийн ерөнхий хороо тогтоож, товхимол хэвлэх, тараахтай холбогдох журмыг батална.” гэсэн 39.5 дахь хэсгийг хасах  саналаар санал хураая.


11-11. Уг санал дэмжигдэж байна.

6.Төслийн 33 дугаар зүйлийн 33.4 дэх хэсгийг дор дурдсанаар өөрчлөн найруулах:


“33.4.Нам, эвсэл нь өөрийн нэр дэвшигчээ татан гаргасан, нөхөн нэр дэвшүүлсэн шийдвэрээ санал авах өдрөөс 20 хоногийн өмнө Сонгуулийн ерөнхий хороо болон тойргийн хороонд ирүүлээгүй бол татгалзсан болон татан гаргасан нэр дэвшигчийн оронд өөр хүний нэрийг дэвшүүлэх эрхгүй.”  гэсэн саналыг хураая.

11-11. Энэ санал дэмжигдэж байна.


7.Төслийн 39 дүгээр зүйлийн 39.20 дахь хэсгийн “Сонгуулийн ерөнхий хороо” гэсний дараа “болон тойргийн хороо” гэж нэмэх гэсэн саналыг хураая.


11-10. Энэ санал дэмжигдэж байна.


8.Төслийн 46 дугаар зүйлийн 46.2 дахь хэсгийн “/бар код/-“ гэснийг хасах саналыг хураая.


12-11. Энэ санал дэмжигдэж байна.


9.Төслийн 46 дугаар зүйлийн 46.15 дахь хэсгийг дор дурдсанаар өөрчлөн найруулах:


“46.15.Энэ хуульд заасан загвар, шаардлагыг хангаагүй саналын хуудсаар санал авах, өгөхийг хориглоно.” гэсэн саналыг хураая.


12-12. Энэ санал дэмжигдэж байна.


10.Төслийн 51 дүгээр зүйлийн 51.1.2 дахь заалтыг дор дурдсанаар өөрчлөн найруулах:


“51.1.2.баталсан загвар, шаардлагыг хангаагүй саналын хуудсаар санал өгсөн” гэж өөрчлөх.” гэсэн саналыг хураая.


12-12. Энэ санал дэмжигдэж байна.


11.Төслийн 49 дүгээр зүйлийн 49.2 дахь хэсгийг дор дурдсанаар өөрчлөн найруулах:


“49.2.Сонгогч бүр саналын хуудас авч, санал бэлтгэх бүхээгт саналаа нууцаар гаргана.” гэсэн саналыг хураая.


12-11. Энэ санал дэмжигдэж байна.


12.Төслийн 50 дугаар зүйлийн 50.11 дэх хэсгийн “бусад тохиолдолд задлахыг хориглоно” гэснийг “бусад тохиолдолд задлах, устгахыг хориглоно” гэж өөрчлөх гэсэн саналыг хураая.


12-12. Энэ санал дэмжигдэж байна.


13.Төслийн 20 дугаар зүйлийн 20.4 дэх хэсгийн “баг, хороогоор” гэсний дараа “болон энэ хуулийн 13.1-д заасны дагуу байгуулсан хэсэг нэг бүрээр” гэж нэмэх.

Н.Энхболд: Энэ Улсын бүртгэлийн асуудал эрхэлсэн төрийн захиргааны байгууллага, энэ хуулийн 20.3-т заасан сонгогчдын нэрийн жагсаалтад байгаа Сонгуулийн эрх бүхий иргэний эцэг эхийн нэр, өөрийн нэр, нас хүйс, иргэний үнэмлэхний болон регистрийн дугаар, оршин суугаа газрын хаягийн бүртгэлийн мэдээллийг аймаг, нийслэл, сум, дүүрэг, баг хороогоор нэгтгэн гэж байсныг, дээр нь хэсгээр гэж байгаа. Хэсэг гэдэг үгийг оруулж байгаа юм.  Гаргаад, уг жагсаалтаа Сонгуулийн жилийн З сарын 15-наас өмнө сонгууль дуустал өөрийн цахим хуудсанд байрлуулна гэсэн заалт байгаа юм.

Ж.Сүхбаатар: Энэ дээр Энхболд даргаас гадна бүртгэлийн газраас улсууд байж байгаа. Саяны үүнийг ажлын хэсэг дээр ярихдаа та хэдийг дууддаг нь, үүний боломж нөхцөл гэсэн түүнийг тодруулъя гэсэн билүү? 


Н.Энхболд: Ер нь бүртгэлийн байгууллага, одоо энэ Сонгуулийн хуулийн явцтай маш нягт танилцаж, яг  хуулийн зүйл заалтуудыг сайн судлах хэрэгтэй байна. Яагаад гэвэл  энэ Сонгуулийн хууль батлагдвал Сонгуулийн хороо, хэсгийн хороо,  тойргийн хороо жагсаалт гаргахаа болино. Бүх асуудал бүртгэлийн газар ирж байгаа. Тойргоор нь, хороо, багаар нь, хэсгээр нь зөвхөн энэ жагсаалтыг бүртгэлийн газар гаргаж байна. Бүртгэлийн газрын ажилтнууд сонгууль явах газрууд дээр заавал байлцана, заавал. Сонгуульд сонгогчдын жагсаалтад, санал өгөх хүмүүсийн жагсаалтад нэмэлт, өөрчлөлт оруулах, хасах, энэ бүх ажлыг зөвхөн бүртгэлийн байгууллага хийнэ. Ямар нэгэн зөрчил илэрвэл хэсгийн хороод дээр ажиллаж байгаа улсууд жишээ нь иргэн хэсэг дээр ирээд  миний нэр байхгүй байна гэвэл  түүнийг нь та  нарт  мэдэгдэх үүрэгтэй. Түүний дагуу тэр жагсаалтыг та нар л өөрчлөх ёстой. Шилжээд хасна, барина гэвэл та нар хасаад, хассан тухайгаад тэр хэсгийн газар, бүртгэлтэй газруудад албан ёсоор мэдэгдэх ёстой. Яг ийм харьцаанд орж байгаа учраас одоо Мөнхбаатар дарга өнөөдрөөс эхлээд манай Төрийн байгуулалтын байнгын хорооноос одоо болтол батлагдсан байгаа  зүйл, заалтууд, өнөөдөр батлагдсан зүйл, заалтуудыг маш анхааралтай судлаад Сонгуулийн ерөнхий хороотой өнөөдрөөс хойш ажлаа маш нягт, уялдуулж ажиллах хэрэгтэй. Саналууд  байвал өгч болно. 


Зарчим бол  жагсаалтыг зөвхөн бүртгэлийн байгууллага гаргана гэж байгаа учраас түүнд нийцсэн, ажил сайжруулахтай холбогдсон саналууд байвал хороогоор дамжуулаад юм уу? эсхүл ажлын хэсэг дээр авчраад өгвөл бид нар түүнийг тухайн хэлэлцэх явцад авч үзээд байна. Энэ хуралд үүнээс хойш байнга оролцож байх хэрэгтэй. 


З.Энхболд: Хоёр байгууллагын дунд  тендерийн мөнгө яваад байгаа. Анх 2012 оны төсвийг батлахдаа  Сонгуулийн ерөнхий хороог сонгогчдын бүртгэлээ хариуцсан компьютертэй байна, санал хураах  машинтай байна гэж санал хураасан. Тэгээд түрүүчийн наадмын үеэр хураасан санал, одоо ингээд энэ  санал нэг талдаа гарчихаж байгаа учраас Сонгуулийн ерөнхий хорооны  24 тэрбум төгрөгөөс бүртгэлтэй холбогдсон мөнгө нь танайх руу шилжиж, танайх  түүгээр  хэсгийн хороон дээр ажиллах хүнийхээ компьютер, хурууны хээ шалгадаг төхөөрөмжийг худалдаж авах болж байгаа юм. Үүнийг төсвийн тодотголоор хийх шаардлагатай. Ингэхийн тулд Засгийн газраас Их Хурал руу төсвийн тодотголын үеэр бичиг явуулах хэрэгтэй. Одоо Сонгуулийн ерөнхий хороонд байгаа мөнгө бол скайнер авахдаа илүүдээд байгаа учраас тэр илүүдэл мөнгө нь танайх руу шилжиж, танайх түүгээр нь  3000 хэсэг гэж, суман дээр 2000, аймгийн  төв дээр  3000, нийслэлд 4000 гээд санал хураагдсан байгаа шүү дээ. Хэсгийн хорооны дээд талын хэмжээ. Тэр хэмжээнд тааруулаад, хэсгүүдийг шинээр зохион байгуулж өгч байгаа. Тэгээд хэдэн хэсэг гарна вэ? түүнд таарсан хүн хүч, техник, компьютерээр та нар сонгууль болох өдөр ажиллуулах тэр бэлтгэлээ энэ жилийн төсвийн тодотголоор авах ёстой.


Ж.Сүхбаатар: Саяны нэмье гэсэн саналыг дэмжиж байгаа гишүүд гараа өргөнө үү.


13-12. энэ санал дэмжигдэж байна.


Баярцогт гишүүн зарчмын зөрүүтэй санал гаргая гэсэн.


Анхны хэлэлцүүлгээр хөндөгдсөн заалтаар та санал гаргах гэж байгаа юу? 


С.Баярцогт: Тийм, хөндөгдсөн. Сонгуулийн мөрийн хөтөлбөрт бэлэн мөнгө амлахыг хориглосон заалт дэмжигдээд орчихсон байгаа. Тэнд нөхцөл байдлыг хараад байхад хувь хишиг гэж амладаг амлалт яригдаад байгаа учраас, бэлэн мөнгө тэгээд хувь хишиг хэлбэрээр гэдгийг оруулахгүй бол одоо нийгэмд байгаа хэлбэр чинь бэлэн мөнгөнөөсөө илүү яг тусахаараа хувь хишиг гэж ойлгогдоод, уул уурхайн баялаг руу. Би бол бэлэн мөнгө гэдгээсээ гадна тодруулъя гэж байгаа юм, хувь хишиг гэж.


Ж.Сүхбаатар: Тэр чинь төслийн хэдийн хэдэд байж байгаа билээ? Түүний ард таныхаар бол хувь хишиг гэдэг үг бэлэн мөнгө гэдгийн ард нэмье гэж байгаа юм байна.


С.Баярцогт: Тийм.

 
Ж.Сүхбаатар: 38.3 дээр та хийж байна гэж ойлгож байна.  38.3 дээр энэ хуулийн 38.1.1-д заасан сонгуулийн мөрийн хөтөлбөрт, мөнгөн дүнгээр илэрхийлсэн амлалт авахыг хориглоно гэсэн юм байна. Тэгэхээр энэ дээр найруулга хийхэд, мөнгөн дүнгээр илэрхийлсэн амлалт гэдэг дээр,


С.Баярцогт: . . . мөнгөн дүнгээр илэрхийлсэн амлалт, хувь хишиг амлахыг хориглоно гэдэг юм уу?


Ж.Сүхбаатар: ямар ч гэсэн ингээд ийм юм оруулъя гэж байгаа юм байна. Энэ талаар асуух асуулттай гишүүд байна уу? 


Тэгвэл саяны хувь хишиг, хувьцаа  гэдэг юм уу? бусад агуулгуудыг оруулаад  мөнгөн дүнгээр илэрхийлсэн амлалт гэдгийн ард нь тийм хувь хишиг, хувьцаа утгатай ийм заалтыг нэмж оруулж, хориглоё гэсэн саналыг Баярцогт гишүүн гаргаж байна. 

Р.Раш: Нэр дэвшигч нар чинь өөрсдөө мөнгө атгуулаад байдаг юм нь ямар янзтай байгаа бол? нууж байгаад, тэгээд баригддаг.


Н.Энхболд: Болохгүй л гээд заалтууд байдаг, угаасаа болохгүй ажил шүү дээ. Энэ бол мөрийн хөтөлбөрт оруулаад, энд тийм заалт байгаа.


Ж.Сүхбаатар: Раш гуай, ер нь сонгуулийн хариуцлагатай холбоотой хэсгийг бид нар дахиад бие дааж, тусдаа хурлаар ярина. Тэгэхдээ таныхыг тэнд тодорхой хэлье. Одоо энэ нь Сонгуулийн мөрийн хөтөлбөр дотор улс төрийн нам, эвслүүд  амлалт авах тухай асуудалтай холбоотой байгаа.


Н.Энхболд: Зарчмын хувьд дэмжиж байна, тэгэхдээ яг хувь хишиг гэдэг үгээр байх уу? ямар байвал тэр юмнуудыг бүгдийг хааж чадах вэ? 

Ж.Сүхбаатар: Тэгэхгүй бол хувь хишиг гээд явчихбал их ерөнхий юм болох нь байна. Түүнийг чинь бараг Дээд шүүхээр тайлбарлавал хувь гэж юу юм бэ? хишиг гэж юу юм бэ гээд л явчихна шүү дээ. 

Зарчмын хувьд үүнийг агуулгаар томъёолно гэдгийг дэмжиж байгаа гишүүд гараа өргөнө үү.

13-12.

Байнгын хорооны гишүүдээс нэмж санал гаргавал, зарчмын зөрүүтэй санал хураана гэж байсан. Дэгээр манай Байнгын хорооны гишүүн биш Баярцогт гишүүн зарчмын зөрүүтэй санал хураалгалаа. Тэр нь Сонгуулийн хуулийн төслийн 38.3-т, энэ хуулийн 38.1-д заасан Сонгуулийн мөрийн хөтөлбөрт мөнгөн дүнгээр илэрхийлсэн амлалт авахыг хориглоно гэсэн заалтад, мөнгөн дүнгээр илэрхийлсэн амлалт, хувь хишиг гэж одоо яригдаад байгаа агуулгатай холбоотой томъёоллыг үүний араас нэмж оруулж хориглоё гэсэн энэ заалт орж дэмжигдлээ. Үүнийг Баярцогт гишүүн нарийвчлаад манай энэ ажлын хэсгийнхэнтэй яриад, тэгээд томъёолоод оруулъя.

С.Баярцогт: Дахиад нэг асуудал байна. Мөнгөн амлалттай холбогдуулаад бид нар Ерөнхийлөгчийн Сонгуулийн хууль, Орон нутгийн сонгуулийн хуульд энэ хоёрыг тусгаж өгье гэж санал оруулсан. Тэр яг үүнтэй давхардуулаад хэлэлцэгдвэл уг нь зүгээр байгаа юм. Яагаад гэвэл анх санал нь Төсвийн тогтвортой байдлын хуулийг хэлэлцэхэд Төсвийн байнгын хороогоор дэмжигдээд орж ирсэн санал.  Одоо ганц хууль дээр нь зохицуулалтад ороод, нөгөө хоёр хууль дээр нь зохицуулалт нь үлдчихээд байгаа юм.  

Ж.Сүхбаатар: Орон нутгийн Хурлын сонгуулийн хуулийг ярина гэж байгаа. Тэгээд тэр үед Ерөнхийлөгчийн сонгуулийн хууль давхар өөрчлөлт оруулахаар хийе.

Д.Одхүү:  Ийм нэг юм байгаа. Саяны Сайханбилэгийн хэлдэг найруулгыг, ийм утга агуулга бүхий бусад бүх зүйлүүд гэхгүй бол  манай эрдэмтэд зэс эрдэнийн хувь гээд юм яваад байгаа. Түүнийг ярьж байгаа хүн сонгуульд өрсөлдөнө гээд явж байна билээ.

Н.Энхболд: Хувь хишиг гэдгийг ерөнхий зарчмаар нь хураасан. Тэгээд тэр томъёолуудаа хийчихье.

Ж.Сүхбаатар: Улсын Их Хурлын ажлын хэсгийн оруулсан зарчмын зөрүүтэй санал болон гишүүдээс гаргасан саналаар санал хураалт явуулж дууслаа.

Өнөөдрийн Байнгын хорооны хуралдаан үүгээр өндөрлөж байна. 

Хуралдаан 15 цаг 55 минутад өндөрлөв.

Соронзон хальснаас буулгасан:

ХУРАЛДААНЫ ТЭМДЭГЛЭЛ
ХӨТЛӨГЧ:







Д.ЦЭНДСҮРЭН
25

